
Ymgrymwn oll ynghyd i lawr
Bryn-TegJ. Ambrose Lloyd, 1815-1874

Ymgrymwn oll ynghyd i lawr
Gerbron gorseddfainc gras yn awr;
Â pharchus ofn addolwn Dduw;
Mae'n weddus iawn - awr weddi yw.

Awr weddi yw, awr addas iawn
I draethu cwynion calon lawn;
Gweddïau'r gwael efe a glyw
Yn awr yn wir - awr weddi yw.

Dy Ysbryd, Arglwydd, dod i lawr
Yn ysbryd gras a gweddi nawr
I'n gwneud yn wir addolwyr Duw;
Mawl fo i ti - awr weddi yw.

